
Kurd yek netew e ku bi pêvajoyeke dîrokî û li ser bingeha yekîtiya niştiman, ziman û çand li Kurdistanê peyde bûye. Ew ji bo rojên azad û çêtir, xwediyê hesta netewî, hêvî û daxwazên hevbeş e.

Bav û bapîrên Kurdan li rojhilata navîn di avakirina şaristaniyê de xwediyên beşdariyeke eşkere ne. Kurd, bi dirêjahiya dîrokê re bûne xwediyên çend dewletên ku di bin navên cuda de peyda bûne. Herweha bi dehan mîrnişîn jî, li herêm û navçeyên Kurdistanê ava kirine. Paşê bûne neteweke perçiqandî û ji hemû mafên xwe yên rewa bi taybetî jî piştî dabeşkirina Kurdistanê di navbera çar dewletan de bê par mane. Ev jî Kurd naçar kirin ku dest bidin hemû rêyên xebatê ji bo parastina nasnameya netewa xwe.

Herweha li Kurdistanê gelên din mîna Asûrî-Suryanî ku bi navên din jî, tên naskirin û Ermenî hene. Hemû mîna xelkê Kurdistanî nasandî ne. Ji aliyê dagirkerên Kurdistanê ve li dijî wan jî curên kuştin, zordarî û qirkirinê hatine bikaranîn.

Gelê kurd ku hejmara wî nêzîkî 40 milyonî ye û di dirêjahiya dîrokê da, li ser axa xwe jiya ye, ji destpêka sedsala bîstan ve bindest û dabeşkrî buyê û ji mafê diyarkirina çarenûsa xwe bê par maye. Ev yek li dijî peymanên navnetewî, ragihandina gerdûnî ya mafên mirovan û hemû prensîbên qanûnên navdewletî û xwezayî ye.

Sedema serneketina bizava rizgariya netewî ya Kurdistan, ne tenê encama siyaseta rêjîmên dewletên dagîrkerên Kurdistanê ye; parçebûn, nakokiya navxweyî, herêmperestî û jihevbirina hêzên xebatkar jî, sedemên serneketinê ne.            

Li gel hemû felaketan jî, gelê kurd yek ji çar gelên sereke yên rojhilata navîn e, dervayê Ereb, Tirk û Farisan.

Hewldanên dewletên dagirker ya guhertina demografiya Kurdistanê
Dewleta Osmaniyan, bi taybet di destpêka sedsala 19-an de di nav sînorên împaratoriya xwe de li dijî netew, kêmnetew û civatên xwediyên olên cûda bi şêweyeke sîstematîk komkujî pêk haniye û yên ku ji komkujiyan jî rizgar bûne, bi destezorî ji cî û warên bav û bapîrên xwe hatine koçberkirin. 

Bi taybet di navbera salên 1828-an û heta 1945-an de di demografiya civakên vê herêmê de birînên bêderman hatine vekirin û li ser psîkolojiya van civakan texrîbatek mezin beyda kiriye ku hê jî, ev texrîbat dom dike.

Dewleta Osmaniyan, di navbera salên 1828-1918-an de li herêmên xwe yên sînorên Balkan û Kafkasan li dijî kêmnetew û civatên xwediyên olên cûda komkujiyên nedîtî pêk aniye û bi destezorî van civakan ji welatê wan daye koçberkirin û mahcirkirin. Bi vê polîtîkaya xwe ya dij mirovatiyê demografiya li van herêman ser û bin kiriye.

Herweha, di navbera salên 1860-1918-an de li herêma rojhilat ango li Kurdistanê jî Kurd û Ermenî ketine ber xezeba qirkirin û komkujîya  Dewleta Osmaniyan û bi awayeke sîstematîk demografiya vê herêmê jî hatiye guhertin.
Guhertina demografiya Kurdistanê ku di sedsala 19 -an de ji aliyê dewleta Osmaniyan ve bi şêweyek sîstematîk hatiye bikaranîn, piştî damezrandina Komara Tirk, wek mîratê Osmaniyan ji wan re maye û wan jî heta niha li ber çavê alemê bi şêweyek hovane bi komkujî, qirkirin, koçberkirin û bi şewtandina bi hezaran navçe û gundên Kurdistanê vê polîtîkaya nemirovane domandine û hê jî didomînin.
Dewleta Tirk, ji sala 1923-an pêve hemu rê, olax û şêweyên dagirkeriyê li ser herêma Bakurê Kurdistanê bikar aniye daku Kurdan bi tevî welatê wan ve bike Tirk. Hewldanên tirkbûna kurdan, tirkîzekirina hemû heyiyên Kurdistanê ji guhartina demografiyê re mînakên herî balkêş in. Di civaka kurdan de kêmasiya agahiyên zanistî yên derheqê demografiyê de him ji bo kurdan rewşeke neyênî derdixe holê, him jî di warê tirkîzekirina bajarên kurdan de siyaseta Tirkiyeyê xurt dike. 

Tirkiye ji destpêka salên şoreşa komarê  hetanî salên 1950yî bi lêkolînên veşartî li bakurê Kurdistanê hin lêgerînan kir û di encama van lêgerînan de li himber kurdan bi tevkuştin û nefîkirinên bi darê zorê xwest hejmara kurdan li Kurdistanê kêmtir bike û li cihên kurdan nifûsa tirk bi cih bike. Tirkiye bi vî awayî siyasteke guhartina demografiyê diajot. Lêkolînên veşartî yên di warê demografiyê de ku dihatin kirin 40 sal piştî avakirina Tirkiyeyê di sala 1963an di li Enstîtuya Hifzisihhayê û di sala 1968an de jî li Enstîtuya Lêkolînên Nifûsê ya Zanîngeha Hacetepeyê bi awayeke eşkere destpê kirin. 

Piştî salên 1960î armanca lêgerînên demografiyê yên ku li Tirkiyeyê dihatin kirin guherî. Vê carê lêgerîn; li ser mijara mazlûmiya tirkên Trakyaya Rojava, Bulgaristan, Qibris û li dewletên ku tirkên Qafkasyayê lê dijîn, bi mebesta afirandina welatê mezin yê tirkan dihatin kirin. Mînakên xebatên bi vî rengê nijadperest  di salên 1930yî de ji aliyê Hîtler ve li welatên Ewrûpaya Rojhilat di nav kêmneteweyên ku bi zimanê almanî dipeyîvin de hatine kirin. Hîtler bi banga “Vegerin Împeretoriyê” û bi daxwaza pêkanîna “Welatê Almanan yê Mezin” tevgeriyabû. Ev siyaseta Hîtler ya demografiyê dinê, mirovatiyê û Almanyayê kaşî karesatên mezin kiribû. 

Tirkiye, siyaseta xwe ya ku bi tevkuştin, bicihkirin û bi nefîkirinên bi darê zorê li ser guhertina demografiya Bakurê Kurdistanê ajotiye jibîr dike, van hewldanan têr nabîne û vê carê li ser guhertina demografiya Kerkûkê bi rengê siyaseta Hîtler, ketiye nav hewldanek; doza tirkmenên ku bi tirkî dipeyîvin yên li Kerkûkê ku bajarekî Başûrê Kurdistanê ye dike û li himber kurdan propagandayên neheq dike.  Lêkolînerên demografiyê, dîrokzan, civaknas, rojnamevan, medya piştgiriyeke mezin didin vê siyaseta du rû ya Tirkiyeyê. Li himber vê yekê heman kom û kes hewldanên Tirkiyeyê yên di warê guhertina demografiya Kurdistana Bakur de ku ji sala 1923an de dom dike bêdeng dimînin û ev bêdengî ji nijadperestiya ku li Tirkiyeyê roj bi roj xurt dibe re mînakeke balkêş e. 

Di karekterîzekirina taybetmendiyên guhertina demografiya Kurdistana Bakur de li bajarên kurdan taybetmendiyên nifûsa mirovan, pêvajoyên ku li ser guhertina nifûsê, rewşa pêşveçûna bajaran, pêywendiyên bajar û gundan, aliyê wan ê pêşveçûna demografiyê, çavkaniyên agahiyên demografiyê, polîtîkayên nifûsê yên di nav bajarên kurdan de, pêşdeçûna nifûsê, bajarîbûn, koçên der û yên hundur de gelek astengî dertên holê. Tirkiye, bi taybetî dewlemendiyên enerjiyê yên Kurdistanê ji xwe re dike armanc, li bajarên kurdan rewşa demografiya nifûs û pêşveçûnê li gor berjewendiyên xwe diguhurîne, nifûsa kurdan tune dihesibîne û diyardeya nifûsa tirkan derdixe pêş. 

Tirkiye aliyê şoven yê neteweperestiya tirkan ji xwe re wek rastiyek pejirandiye. Di nav salên 1913-2000î de gelê kurd bi karesat, nefîkirin û kanûnên bicihkirinê ji welatê wan dûr xistiye û bi vê siyaseta xwe nêziki sedsalî di nav kurdan de psîkolojiya bindestiyê ava kiribû. Di heman demê de ev hewldanên guhertina demografiya nifûsa kurdan ji lêkolînên demografiyê re mînakên balkêş in. Ez di wê baweriyê de me ku siyasetmedar, zanyar, saziyên medyayê beriya li ser demografiya Kerkûkê bisekinin, divê li ser demografiya Bakurê Kurdistanê ku nêzikî sedsal e çawa  ji aliyê Tirkiyeyê ve hatiye guhertin bisekinin û bifikirin.

Polîtîkaya dewleta Tirk ya helandina Kurdan

Wek tê zanîn, dewletên dagirker, li Bakurê Kurdistanê hewldane û lê geriyane ku bi awayeke sîstematîk û bi polîtîkayên xwe yên bingehîn hebûn û pêşketina ziman û hemû bermayiyên kurdî, ji holê rakin û hebûna gelê kurd tine bikin.

Bitaybet jî, ev çerxa helandinê û tinekirinê, -herçiqas navê hin bajar û navçeyên Bakurê Kurdistanê di dema Osmaniyan de hatibe gûhertin jî- piştî avakirina Komara Tirkiyê,  bi derxistina qanûnên taybet destpêkiriye. Komara Tirk bi van qanûnan, helandin û qedexekirina zimanê kurdî û tinekirina nirxên neteweyî yên kurdan daxist destûrnameya xwe û ji xwe re kir armanc.

Komara Tirk, bitaybet di amadekirina Destura Bingehî ya Komara Tirk ya 1924an de bi derxistina hin qanûnên taybet, qedexekirin û helandina nirxên kurdan, wek projeyek da pêşiya xwe û bi awayeke fermî dest bi sîstema qedexekirin û helandinê kir. Di çarçoveya vê projeyê de gav bî gav hemû nirxên neteweyî yên kurdan hatin qedexekirin û ji eslê wan hatin dûrxistin. Komarê, di sala 1924an de bi qanûnên taybet destpêkir û hemû navên bajar, bajarok, navçe, nehye, gund, herêm û dol û deveran ji eslê wan guhart û hemû navên êyretî yên tirkî li wan kir. Ev serê 80 salî ye ku ev navên coxrafîk yên Bakurê Kurdistanê, ji esil û bingehên wan dûr û bi zimanê tirkî tê bikaranîn. 

De usa ye ku bikaranîna piraniya navên kurdî yên coxrafîk, ji aliyê gelê kurd ve hatiye jibîrkirin û ger midaxele neyê kirin li ber wendabûnê ne. 

Divê sazî û dezgehên Kurd, li Bakurê Kurdistanê li ser navên coxrafîk yên Kurdî- lêkolîn û xebatek berfireh bikin daku  pêşî li vê helandin û wendakirina navên coxrafîk yên kurdî bigrin û cardin wan bighînin navên wan yên eslî yên berê.

Di dema Osmaniyan de Nufûsa Kurdan 
Wek hun jî dizanin, ji bo bidestxistina dethilatdariyê û pêşkeftina civakê ya di warê civakî, neteweyî, siyasî û aborî de tiştê herî girîng Nufûs e. Ji ber vê yekê ye ku ne di dema dewleta Osmaniyan de û ne jî, piştî avabûna Komara Tirk rastiya nufûsa Gelê Kurd ya li herêma bakurê Kurdistanê bi rêkupêk eşkere nebuye.
Dema mirov li belge û arşîvên Osmaniyan dinêre, pirr bi rehetî dikare hêjmara kêmneteweyên wê demê yên wek Ermeni, Keldani, Suryani, Yahudi, Rum û hwd. çi etnîkî, çi olî û mezhebî bidest bixe. Lê, ji bo ya Kurdan, çi di dema Osmaniyan û çi jî dema Komara Tirk de ku bi salan e bûye sedemê gengeşiyên netewî û siyasî, mirov nikare tiştek weha bêje. Nufûsa Kurdan, di dema Osmaniyan de wek ‘Misilman’ û dema Komara Tirkiyê de jî wek ‘Tirk’ hatine hesibandin.  
Di dema Osmaniyan de serjimarî, bi taybet ji bo berhevkirina qançul, bacê, nivîsandina zeviyan û ji bo şiyandina xortên Kurd ya leşkeriyê hatiye pêkanîn ku di wan belgeyan de jî, wek ‘Kurd’ nehatine nivîsandin; wek misilman an nemisilman hatine qeydkirin. Şixwe ji destpêka sedsala 19-an pêve ku li herêmê serîhildanên Kurdan dest pêkirine, êdî raste rast di nav Kurdan de serjimarî nehatiye kirin û ji ber van sedeman jî, tu carek rastiya nufûsa Kurdan nehatiye tespîtkirin. 
Herweha, di dema Osmaniyan de xeyn ji kesên ku hatine çaxa leşkeriyê û yên ku bi rêkûpêk baca xwe dane, ne jin, ne zarok, ne kal, ne yên koçber û ne jî yên ku baca xwe nedane, nehatine jimartin û tu carek jî navên wan di belgeyên nufûsê yên dewletê de nehatiye nivîsandin. Heta niha gellek lêkolîneran, ji bo nufûsa nişteciyên li Kurdistanê ya wê demê derxin holê, dema li ser arşîvên Osmaniyan lêkolîn kirine, di çarçoveya ‘misilman an nemisilman’ de û li ser sêrê reysên malbatan hesab kirine. Bi vê şêweya hesabkirinê jî, tu rastiya nufûsa Kurdan derneketiye holê. 
Mêvanên birêz, ez dixwazim tênê ji navçeyeke bakurê Kurdistanê nimûneya seyra nufûsa kurdan bidim we. Ez bawerim, ev nimûne rastiya polîtikaya dewleta dagirker dide nîşandan.

Navçeya Licê, bi bajarê Amedê ve girêdayiye.

Belê, tam di 126 salan de nifûsa Licê ne zêde 2.778 kêm bûye. Halbû ku li ciyê wek Kurdistanê di 126 salan de, diviya bibûya deh qat û niha nifûsa Licê bigihêşta derdora 214.740.

Demografiya Bakurê Kurdistanê

Wek hun jî dizanin, heta niha derbarê rewşa demografiya Bakurê Kurdistanê de îstatîstekekê berhevkirî û bi rêkûpêk nehatiye kirin.

Li Tirkiyê gotina ‘Kurdistan’ê bixwe qedexe ye û li gor destûra bingehîn ya Tirkiyê, her kesê ku bi hemwelatîtiyê girêdahiyê Komara Tirk be, ew bixwe Tirk e. Ji ber vê yekê ye ku her lêkolînên di vî derbarî de ger di paralela polîtîkayên dagirkeran ya înkar û helandinê de nebûbin, bi şêweyek hovane hatine astengkirin û hê jî ev helwesta rejimên dagirker, berdewam e.

Dewletên dagirker, bi sed salan e di nav hewldanê de ne û li ser dixebitin ku wê têza xwe ya ‘her kesê ku di nav sînorê Tirkiyê de dijî, Tirk e’ bidin îspatkirin. Di derawek herî baş de jî, di belgeyê fermî de nûfûsa Kurdan wek “Tirkên Kokkurd” bikar anîne.

De usa ye ku li gor Qanûna Cezayê ya Tirk, ew kesê ku ji xwe re bêje ‘Kurd’ wek dabeşker tê hesibandin û ev jî ‘sucek’e mezin e.

Wek nimûne, di qanûna partiyên siyasî de weha tê gotin;

“partiyên siyasî, nikarin xeyn ji çand û zimanê Tirkî çand û zimaneke din biparêzin, pêşve bibin. Lewra tevger û  hewldanên bi vî rengî, li welatê Komara Tirk  rê li ber peydakirina hindikahiyan vedike.” Li gor vê qanûnê, ger partiyek siyasî bibêje, “li Tirkiyê ewqas Kurd hene” ew partî bi biryara dadgehê tê girtin û birêvebirên wê tên cezakirin. 

Ji ber van şertên dijwar ya dijayetiya Kurdan, dema di vî derbarî de xebat an lêkolîn hatine kirin jî, Kurd mecbûr mane û kurdîtiya xwe veşartine.

Li gor agahiyên ‘Saziya Îstatîstîkê ya Dewletê’ di encama serjimêra sala 1965-an de ji bo hêjmara Kurdan weha hatiye gotin; “Hêjmara nufûsa “Tirkên Kokkurd” ji sedî (%) 7,07ê nufûsa Tirkiyê ye.” Lewra, heta wê çaxê dema serjimêr dihatin kirin, di belgeya serjimêrê de pirsa ‘zimanê zikmakî’ jî hebû. Di vê serjimêra navborî de tevahiya nufusa Tirkiyê 31 milyon û 391 hezar bûye û di nav viya de hêjmara kesên ku gotine zimanê me Kurdî ye jî, 2 milyon û 292 hezar e. Şixwe piştî vê serjimêrê ji bo ku nufûsa Kurdan veşartî bimîne, Komara Tirk  pirsa ‘zimanê zikmakî’ ji îstatîstîkan daye derxistin.

Herweha, îstîxbarata Emerîkayê-CIA di nav vê salê (2007) de raporek belav kir û di wê rapora xwe de destnîşan dike ku hêjmara nufûsa Tirkiyê 71 milyon e, lê 15 milyon ji viya Kurd in. 

Şirîkeyeke lêkolînê ya Tirk ya bi navê KONDA di sala 1993-an de li ser mijara hêjmara nufûsa kurdan lêkolînek dike û di encamê de diyar dike û dibêje, ‘hêjmara nufûsa kurdan ji sedî 4ê nufûsa Tirkiyê ye’     

Lê, tiştekî balkêş heman şirîkeyê îsal jî di vî derbarî de lêkolînek kir û ragihand ku hêjmara nufûsa kurdan ji sedî 15,4ê nufûsa Tirkiyê ye ango 11 milyon 445 hezar e.  

Herweha di malpereke înternetê ya biyanî de http://www.joshuaproject.net/countries.php jî hat belavkirin ku hêjmara nufûsa kurdan ya li Tirkiyê 15 milyon û 35 hezar e

Lê, sazî û akademîsyenên Kurd jî, ji bo hêjmara nufûsa Kurdên Bakurê Kurdistanê dibêjin; di navbera 17 û 20 milyonî de ye.

Nivîskar û siyasetmedarê Kurd Kemal Burkay, di pirtûka xwe ya bi navê ‘ Kurd û Kurdistan’ê de diyar dike ku di sala 1990î de hêjmara nûfusa Kurdên bakurê Kurdistanê nêzîkê 20 milyonî ye û bi qasî 11 miyonî li welat û yên din jî li rojavayê û bi qasî milyonek j îli Ewrûpayê dijîn.

Nivîskar û rewşenbîrê Kurd Osman Aydin di pirtûka xwe ya bi navê ‘Herikandina Nufûsa Kurdistanê û Demografiya Kurdistanê’ de xwe dispêre agahiyên ‘Saziya Îstatîstîkê ya Dewletê’ dibêje; “Li Kurdistanê 10 milyon û 700 hezar, li Rojavayê Tirkiyê 6 milyon û 700 hezar û li welatên Ewrûpayê jî milyonek Kurd dijîn. Bi tevahî  nufûsa Bakurê Kurdistanê 18 milyon û 400 e.”

Herçendî şirîkeya Lêkolînê ya bi navê KONDAyê piştî lêkolîna xwe ya sala 2007-an diyar kiriye ku hêjmara Nufûsa Kurdên li Îstenbolê milyonek û 571 hezar e jî, lê ev hêjmar di navbera 2 milyon û nîv û 3 milyonî de ye.

Herêma Bakurê Kurdistanê ku di nav sînorê Tirkiyê de ye, bi du herêmên wek ‘Rojhilatê Anatoliyê û Başûrê Rojhilatê Anatoliyê’ tê bi navkirin. Bakurê Kurdistanê, herweha ji 24 bajarên wek Amed, Semsur, Agirî, Çewlik, Bedlîs, Elezîz, Ezirgan, Erzerom, Entab, Colemêrg, Qers, Meletî, Mereş, Mûş, Sêrt, Dêrsîm, Riha, Wan, Êlih, Şirnex, Erdexan, Îdir, Kilîs û beşek ji bajarê Sêwasê.

Hêjayê gotinê ye ku li bajarên li ser xeta sînorê bakur û rojava nufûsa Kurdan, di navbera ji sedî 50 û 70yî de ye. Li bajarên din jî ji sedî 80û 90 e. 
Di van bajarên navborî de li gor serjimêra sala 2000î bi tevahî hêjmara nufûsê 14 milyon û 504 hezar e. Hêjmareke gellek zêde ji nufûsa Kurdan jî, li bajarên Tirkiyê yên wek Adana, Mêrsin, Antalya, Manisa  İzmir, Konya, Kirşehir, İstanbul, Denizlî û hwd. dijîn. Li gor hin lêkolînan, ev jî bi tevahî di navbera 6-7 milyonî de ye.
Bajar bi bajar Demografiya Bakurê Kurdistanê

Agirî-Ağrı; 

Bi navê Giyadîn-Diyadin-, Bazîd-Doğubeyazıt, Zêdan –Eleşkîrt, Xamûr-Hamur, Patnos, Avkevir-Taşlıçay û Tûtax-Tutak  7 navçe, 7 nehye, 571 gund û 355 mezreyên bajêr hene.
Li gor serjimêra sala 2000î tevahiya nufûsa bajêr (tevî navçe û gundan) 528.744 e

Çewlîk-Bingöl; Bi navê Adaklî, Darayênî-Genç, Kanîreş-Karlıova, Kêxê, Boglan-Solhan, Warêmerg-Yayladere, Xeftkanî-Yedisu. 7 navçe, 5 nehye û 375 gund û 420 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 253 739 e.

Li gor agahiyên ku ji aliyê parêzgariya Çewlikê ve hatiye dayîn; ji ber şêrê li herêmê piştî salên 1990î 50 gund bi tevahî û 70 gund jî parek mezin û herweha 344 mezre bi tevahî hatine valakirin. 

Bedlîs-Bitlis; Bi navê Elcewaz-Adilcevaz, Xelat-Ahlat, Norşîn-Güroymak, Xîzan         Hizan, Motkî-Mutki û Tetwan-Tatvan 6 navçe, 2 nehye, 254 gund û 220 mezreyên bajêr hene. 
Li gor serjimêra sala 2000î tevahiya nufûsa bajêr (tevî navçe û gundan) 388.678 e

Elezîz-Elazığ;  Bi navê Axin, Alacaqaya, Aricak, Baskil, Qerekoçan, Keban , Kovancilar, Maden, Sivrice 9 navçe 4 nehye, 314 gund û 241 mezreyên bajêr hene.       
Li gor serjimêra sala 2000î tevahiya nufûsa bajêr (tevî navçe û gundan) 569.616 e.
Ezirgan-Erzincan; bi navê Çayirli, İliç, Kemah, Kemaliye, Otlukbeli, Refahiye, Tercan û Uzumlu 8 navçe, 9 nehye, 412 gund û 284 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 316.841 e
Erzerom-Erzurum; Bi navê Aşqele, Xinûs-Hınıs, Çat, Xoresan-Horasan, Çêrmik-Ilıca, İspir, Karaçoban, Qereyazî- Karayazı, Avnîk-Köprüköy, Narman, Oltî-Oltu, Tawûsker-Olur, Hesenqele-Pasinle, Norgeh-Pazaryolur, Bardîz-Şenkaya, Tatos-Tekman, Tortim-Tortum û Azort-Uzundere 18 navçe, 11 nehye, 674 gund û 428 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 937.389 e

Colemerg-Hakkari; Bi navê Çelê-Çukurca, Şemzînan-Şemdinli û Gewer-Yüksekova 3 navçe 4 nehye, 122 gund û 368 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 236.581 e. 

Îdir-Iğdır;Bi navê Qereqoyunlu, Başkoy-Aralık û Qulp-Tuzluca 3 navçe û 157 gundên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 168.634 e
Qers-Kars; Bi navê Aqyaka, Zarûşad- Arpaçay, Digor, Kaxizman, Sariqamiş, Selim,         Cilawûz-Susuz, 7 navçe 2 nehye û 346 gundên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 325.864 e

Meletî-Malatya; Bi navê Arga-Akçadax, Erebgir-Arapkîr, Erxewan-Arguvan, Batalgazî                                   

Darende, Wêranşar-Doxanshehir, Doxanyol, Hekimxan, Qale, Quluncak, Şîro- Poturge,                                           

Yazixan û Çirmik-Yeshilyurt 13 navçe, 15 nehye, 465 gund û 378 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 853. 658 e

Mûş-Muş; Bi navê Kop-Bulanik, Xaskoy-Hasköy, Korkut, Melezgir-Malavgirt û Gimgim-      Varto 5 navçe, 7 nehye, 346 gund û 297 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 453.654 e

Dêrsim/Mamikî-Tunceli; Bi navê Melkişî-Çemişgezek, Xozat-Hozat, Mêzgir- Mazgirt, Nazmiye, Zerenik-Ovacık, Pêrteg-Pertek û Pilemûr-Pülümür 7 navçe, 3 nehye, 380 gund û 314 mezreyên bajêr hene. 

Li gor serjimêra sala 2000î tevahiya nufûsa bajêr (tevî navçe û gundan) 93 584 e

Wan-Van; Bi navê Muksî-Baxçesaray, Elbak-Bashqale, Çaldiran, Şax-Çatak, Edremid, Erdîş-Ercîş, Westan-Gevaş, Payizava-Gurpinar, Bêgir-Muradiye, Ebexe-Özalp û Sarê-Saray 11 navçe, 18 belde û nehye, 583 gund û 402 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 877 524 e.

Semsûr-Adıyaman; Bi navê Bêsnî,  Celkan-Çêlîkhan, Alduş-Gerger, Serêgolê-Gölbaşi, Kolik-Kahta, Semset-Samsat, Sincik û Tut  8 navçe, 19 nehye, 408 gund û 374 mezreyên bajêr hene.  

Li gor serjimêra sala 2000î tevahiya nufûsa bajêr (tevî navçe û gundan) 810.260 e.                       

Êlih-Batman; Bi navê Qubîn-Beşiri, Kercews-Gercüş, Hiskêf-Hasankeyf, Hezzo-Kozluk û 

Kabilcewz –Sason 5 navçe, 5 nehye, 68 gund û 85 mezreyên bajêr hene

Li gor serjimêra sala 2000î tevahiya nufûsa bajêr (tevî navçe û gundan) 476.063 e.

Amed/Diyarbekir-Diyarbakır; Bi navê Bismil, Şamkuş-Çermik,Çinar, Çingûş, Dicle-Pîran, Êgil-Eğil, Erxenî-Ergani, Pasûr-Kulp, Hênê-Hani, Karaz-Kocaköy, Licê-Lice, Farqîn-Silvan û Hezro 13 navçe, 28 nehye û belde, 774 gund û 937 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) milyonek û 363hezare

Dîlok/Entab-Gazi Antep; Wek navçeyên navendî Şahînbey û Şehîtkamil jî di nav de bi navçeyên derdorê; Qale‎ (Eraban), Islahiye, Nîzip, Kargamiş, Tixbişar (Oxuzelî), Çinçin (Yavûzelî), û Nurdax re 9 navçe, 17 nehiye û 616 gundê Entabê hene. 
Li gor serjimêra sala 2000î tevahiya nufûsa bajêr (tevî navçe û gundan) milyonek û 286 hezar e.

Kilîs; Ji bilî navçeya navendî 3 navçeyên Kilîsê hene. Ev navçe; Tilê Mirêd (Musabeyli), Ispenaqê (Polateli) Til Hebeş (Elbeyli) in. Li Kilîsê yek nehiye heye û ew jî bi navçeya nevendî ve girêdaye. Bi tevahî 138 gundên Kilîsê hene.
Li gor serjimêra sala 2000î tevahiya nufûsa bajêr (tevî navçe û gundan) 114. 724 e.

Mêrdîn-Mardin; Bi navê Kerboran-Dargeçît, Dêrik, Qoser-Kiziltepe, Şemrex -Mazîdax, Midyad, Nisêbîn, Mehsertê-Omerli, Stewr-Savûr, Rişmil-Yeşilli 9 navçe, 21 belde û nehye, 588 gund û 428 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 705 089 e

Sêrt-Siirt; Bi navê Tillo-Aydınlar, Hewêl- Baykan, Dih-Eruh, Misirc-Kurtalan, Berwarî-   Perwarî û  Şêrwan-Şîrvan 6 navçe, 6 nehye, 279 gund û 246 mezreyên bajêr hene. 

Li gor serjimêra sala 2000î tevahiya nufûsa bajêr (tevî navçe û gundan) 263.676

Ruha-Şanlı Urfa; Bi navê Tilebyad-Akçakale, Birecûk-Birecik, Hewenge-Bozova,       

Serêkanî-Ceylanpinar, Xelfetî-Halfeti, Xarran-Harran, Curnê reş-Hîlvan, Sêwrek-       Siverek, Sirûc-Suruç û Wêranşar-Viranşehir 10 navçe, 35 nehye û belde, 1066 gund û 1625 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) milyonek û 437 hezar e.
Şirnex-Şırnak; Bi navê Elkê-Beytüşebap, Cizîr-Cizre, Base-Güçlükonak, Hezex-İdil, Qilêban-Uludere û Silopî-Silopi 6 navçe, 13 belde, 234 gund û 187 mezreyên bajêr hene.

Li gor serjimêra sala 2000î tevahiya nufûsa bajêr (tevî navçe û gundan) 353.197 e.

Di dîrokê de koçberî û nefîkirina Kurdan

Gelê Kurd, di dirêjahiya dîrokê de ji ber zext û bandora navxweyî û ya ji derva ve mecbûrê koçkirina ji welatê xwe mane. Du sedemên girîng yê nefîkirin û koçberbûnê hene. 

Yek jê; ji ber sedemên nebûna ewlehiya canî ya di welatê wan de ku ji aliyê hêz û dewletên herêmê ve bi destezorî hatibû dagirkirin.

Ya duduyan jî; disa bi destê hêzên dagirker di navbera êl û eşîrên Kurdan de dubendî û bêtifaqî hatiye beydakirin û xelqê herêmê, ji ber dozên xwînê, nebûna defetên aborî û hwd. an bi destezorî hatine nefîkirin an jî  mecbûr mane welatê xwe li cîh hêştine û ber bi herêmên xeribiyê ve koçber bûne. Lê belê, sedem çi dibe bila be, divê baş bê zanîn ku Kurdan, bi raziya dilê xwe welatê xwe li erdê nehêştine û dur neketine. 

Dewlemendiya binerd û sererd ya Kurdistanê, hertim bala hêzên dagirker kişandiye, û her kî ku hatiye, helwest û polîtikaya wan ya ewil ew bûye ku Kurdan ji hev bixin û bi tevkujî û nefîkirinê ji welatê wan bidin derxistin. 

Nefîkirina ewil ya Kurdan, ji aliyê Sumeran ve ku Kurdên dîlgirtî ber bi Başûrê Mezopotamyayê ve hatine koçber kirin, dest pê kiriye. Kurd, piştî vê pêla koçberî û nefîkirinê li pey hev ketine ber xezeba dewletên dagirker yên wek Asûrî, Elamî, Babîl, Pers, Emewî, Osmaniyan û ya herî dawî jî Komara Tirk û bi şêweyeke sîstematîk hatine koçberkirin. 


Di dema Osmaniyan de koçberî û nefîkirina Kurdan
Dewleta Osmaniyan, ji bo li seranserê herêmê hukmê deshilatdariya xwe bide runiştin û xelqên herêmê bigre bin kontrola xwe, bi taybet di destpêka sedsala 19-an de ji bo helandin û belavkirina Kurdan dest bi valakirina Kurdistanê kiriye. 

Dema Kurd hatine nefîkirin jî, ewil ji hev hatine veqetandin û wek qefleyên piçûk li herêm û bajarên rojava ango li Anatoliya Navîn hatine belavkirin. Ji bo bicîhkirina koçberan jî bi navê ‘Qanûna Mahciriyê ya Birêvebiriya Giştî ya Koçberan’ qanûnek hatiye çêkirin û di wê qanûnê de hatiye destnîşankirin ku divê hêjmara kesên mahcir ango ya Kurdên nefîkirî ji sedî (%) 5ê nişteciyên ew gund, navçe û bajarên ku lê tên bicîhkirin, zêdetir nebe û herweha, hertim di bin çavdêriya birêvebirên dewletê de bin. 

Armanc bi vê yekê ew bûye ku li seranserê Dewleta Osmaniyan, nufûsa Kurdan dakeve hêjmareke herî kêm û Kurd, li her derî bibin kêmahî. Armancek din jî, ew bûye ku Kurdan ji hev dûr bixin û wan ji nirx û hesta neteweyî û piştgirîdayîna hevdû bidin durxistin.

Li gor hin jêderan, di dema Osmaniyan de Eşîrên Kurd yên wek Reşvan, Canbeg, Lek (Şexbizinî), Milan, Şadi-Rutan, Zerikî (Zirkan), Sêwêdî, Terîkan, Mikaîlan, Mirdesî, Molikan, Badilî, Nasirî, Koçgiri (Sanz), Mahasî, Belikan, Celikan, Oxciyan, Cutkan, Xelkan, Sêfkan, Pisiyan, Beski û hwd. bi destezorî hatine nefîkirin û li bajarên rojava û Anatoliya Navîn yên wek Konya, Kirşehîr, Kayserî, Tokat, Isparta, Enqere, Tekirdag, Çanakkale û hwd. hatine bicîhkirin. 

Ev eşîrên navborî, her yek ji wan yên seranserê Bakurê Kurdistanê ne. Lewra niha jî kesên van eşîran li bajar û bajarokên wek Amed, Meletî, Riha, Colemêrg, Dêrsim, Wan, Qers, Erzerom, Sêwrek, Palo, Wêranşar û derên din hene.

Herçendî derbarê hêjmara kurdên nefîkirî yên wê demê de agahiyên fermî tunebin jî, lê di deftera Talat Paşayê Osmaniyan ya ‘Berg Reş’ de hatiye destnîşankirin ku di salên 1915-16-an de bi qasî 800 hezar Kurd hatine nefîkirin. Di heman defterê de hatiye diyarkirin ku pirraniya van koçberên Kurd di riyan de ji birçînan û ji ber sermayê jiyana xwe ji dest dane û nîve nîv bûne.  

Niha ji sedî 90ê nufûsa navçeyên bajarê Konyayê yên wek Cihanbeylî, Kulu, Yunak û Yenîceoba û gundên van navçeyan Kurd in. Herweha, ji sedî 40î zêdetir nişteciyên navçeyên Enqerê yên wek Haymana, Polatli, Şereflikoçhisar û Bala û gundên van navçeyan ji Kurdan pêk tê.


Ji nîvî zêdetir gundên girêdahiyê bajarê Kirşehîrê, ji sedî 60ê gundên navçeya Çîçekdaxê, ji sedî 80ê gundên navçeya Boztepê ji Kurdan pêk tê. Herweha ji sedî zêdetir gundên bajarên Çorum, Tokat u Yozgatê Kurd in.


Polîtîkaya dewletê ya valakirina Kurdistanê


Dijberiyên siyasal yên ku bîst sal e li welatê me didome, bandora xwe li ser hemû aliyên ku li Tirkiyê dijîn kiriye. Ev dijberiyên siyasal, bandorekî berfireh li tevînekên civakî, aborî û siyasî yên welêt kiriye û bûye sedemê texrîbatên neyênî. Pîvana maliyeta mirovî ya vê serobinbûnê negengaz e. Rayedarên dewletê vê pêvajoya dijberî ya siyasal wek şerê întensîva nizm binavkiribû. Derdorên demokratîk jî vê heyamê wek şerê qirêj nîrxandibû. Li gor hiqûqa gerdûnî mafê ciwarbûnê di nav mafê mirovan ên bingehîn de cih digire. Pêdiviyekî sereke ya hebûna mirovî mafê ciwarbûnê ye.

- Komîseriya Bilind a Neteweyên Yekbûyî destnîşan dike ku hejmara kesên di sala 1995an de li Tirkiyê bi darê zorê hatine koçkirin du mîlyon e. 

- 

- Komîsyona Helsînkî ya Neteweyên Yekbûyî dibêje ku hejmara gundiyên di sala 1996an de bi zorê hatine koçkirin sê milyon e.

- Komîsyona Mafên Mirovan ya Parlementoya Tirkiyê di rapora xwe ya 1994an de diyar dike ku 3848 gund, cih û war hatine valakirin. Hejmara niştecihên van cih û waran ku hatine valakirin kêmûzêde 1.5 milyon e. Li gor lêgerîn û çavdêriyên saziyên koçê û mafên mirovan jî hejmara mirovên bi zorê hatine koçkirin, ji sê milyona zêdetir e.

Em li kîjan dane yan jimareyên jorê binihêrin, vê koça bi zorê wek trajediya kurd ya sedsala me binavbikin, dê ne xelet be. Rastiyên li pişt drama mirovî ya di vê pêvajoya bîst salî de rast neyê  nirxandin û ev yek weke bûyerekî koçê ya ji rêzê bê dîtin, dê çareşeriya pirsgirêkan gengaz nebe.


polîtîkayên koça bı zorê û sedemên wan ên dîrokî

1- Pirsgirêka koça bi zorê nikare ji pirsgirêka kurd cûda bê nirxandin. Tê zanîn ku him dema Osmaniyan de û him jî piştî avakirina komarê ji ber hin sedeman, dewletê bi zorê koç daye destpêkirin. Di heyema komarê de nemaze hinek tevgerên kurd ji bo perspektîfa yek nijadî, yek neteweyî, yek zimanî kirine hincet û bo asîmîlasyonê pêk bînin ji hin herêmên kurd yên stratejîk, bi hejmarekî girîng mirov sirgûnî Anatoliya Navîn û Trakyayê kirine; li aliyên din ji Herema Balkanan, Qefqasya û Asya Navîn koçberên bieslê xwe tirk anîne û li cihên girîng û berdar bicîkirine û bi vî awayî li gor armancên polîtîkayên asîmîlasyonê, polîtîkaya koçê ya bi zorê derbasî jiyanê kirine. (Divê li ser Qanûna Takrîrî Sikûn, Bicîkirina Mecbûrî, Qanûnên Mişextiyê hwd. lêkolîn bê kirin.)

2- Piştî salên 1950yî  di bin navê projeyên berfireh yên binesaziyê de, bi projeyên bendavan li kortên (hewzeyên) Dîcle û Firatê; cih û warên li qadên berhemdar ku gel bi piranî lê dijî hatin valakirin û gel tevlî koça bi zorê bû. Ev polîtîka hê jî didome. Wek mînak; Wê Bendava Ilisû ku li ser robarê Dîcleyê tê avakirin, 173 cî û warî di bin avê de bihêle. Wê encamên van projeyên bendavan tenê koça bi zorê nebin; wê di heman demê de mîrateya çandî û dîrokî ya gelekî jî bê windakirin. 

3- Koça bi zorê ya encama şerê bîst salên dawî û bandora wê Sepanên ku bi 12ê Îlona 1980yî dest pê dike û bi Qanûna Rewşa Awarte ya 1987an didome ku mafên mirovan û azadiyan ji holê radike; li erdnîgariya kurdan bê navber hatiye meşandin.
Parêzgeriya Rewşa Awarte valakirina cih û waran bi sîstematîkî û di nav planekî de domandiye.

a- Dewleta tirk cih û warên biçûk ên di sînor de, gundên stratejîk ku mirov bi zorê digihê, bi gumana wê alîkariya lojîstîk bidin PKKê li gor bernameya xwe vala kiriye.

Bi valakirina gundên di bin navê projeya gund-bajaran; li hev komkirin û sehetiya van gundan ji xwe re kirine armanc. Lê ji ber nerazîbûna gundiyan mimkûn nebûye ku ev projeya gund-bajar derbasî jiyanê bibe. Sedemê wê jî hatiye xwestin ku gel ji hilberînê bê dûrxistin û jiyaneke ji binesaziyê dûr a dişibe bajaran li ser wan bê ferzkirin. Her wiha gel van hewldanên dewletê ji bo paşeroja xwe ewle nedîtiye. Ji ber vê yekê gelê ku ji cih û warên hatine valakirin; di şûna biçin gund-bajarên wê bihata avakirin, mecbûr man koçî bajarên heremê û waroşên bajarê metrepol bikin.

b- Şerê salên 1990î yê di navbera hêzên ewlekariyê yên dewletê û PKKê de her ku çû, kûr û berfireh bû. Di vê demê de gelek can û mal hatiye windakirin û vê yekê bandorek  tûnd li ser gel hiştiye, girseyek berfireh ji ber tirsa windakirina can û malê xwe, mecbûr maye ku ji cihê lê dijî, koç bike. 

c- Di dema şerê dijwar de dewletê bi darê zorê xwestiye ku gelê sivîl yê li heremê dijî, bibin cerdewan û ji wan hêza ewlekariyê ya heremî sazbike. Li hin hereman, bi taybetî jî li cihên ku axatî û eşîretî bi bandor e, bi hindikayî be jî hin kes bûne cerdewan lê piraniya gundiyan cerdewaniyê wek ixanetê nirxandiye yan jî bo paşeroja xwe wek xetereyeke mezin dîtiye û ne pejirandiye. Hêzên ewlekariyê yên dewletê gef li kesên cerdewaniyê ne pejirandine wxarine ku ew ê xanî û eşyayên wan tevî jîndarên tê de bişewitînin an jî şewitandine. 

Di dîrokê de gotineke wiha; “Divê ya tu bi min re li hemberî gelê xwe şer bikî yan mafê te yê li vir bijî tune” bo hemwelatiyên xwe,  tiştekî nedîtî ye. Piraniya mexdûrên koça bi zorê ev kesên ku cerdewaniyê ne pejirandine pêk tînin. 

d- Şerê di navbera her du hezên çekdar tenê li bejahiyê bisînor nemaye, peşkiyaye navenda hinek bajarên girîng jî. Dem bi dem li navenda hin bajaran çalakiyên provakatîf jî pêk hatine. 

Di encama şer an çalakiyên provakatîf ên li navenda bajarên girîng wek Farqînê, Licêyê, Pasûrê, Cizîrê, Gimgimê, Êlihê û Nisêbînê de gelek kes hatiye girtin; kuştinên bê darezandin, îşkenceyên giran ên di binçav de, windabûn û kuştinên kiryarên wan ne diyar bi xwe re qilqalê û gumana ewlehiya can û mal aniye û ev yek bûye sedemê koça bi zorê ya ber bi metrepolên rojavayê Tirkiyê.

e- Li hin herêman li şûna hêzên ewlekariyê yên tirk, desthilatî dane cerdewana. (Hin eşîret bi taybetî hatine bijartin) Cerdewanên xwedî desthilat bi zorê dest dane ser gundê xwe û rez, baxçe, erdên ajotî û heywanan ên gundên der dora xwe û gel bi zorê koç kirine.

f- Hêzên ewlekariyê yên tirk û cerdewanan ambargo danîne ser hin herêman û nehiştine ku tu cûreyek zad û xwarin û erebeyên gihandinê bikevin van herêman. Her wisa çêrandina heywanan li bejahî û çêreyan jî hatiye qedexekirin. Gelê li van herêman dijî ji derfetên debara xwe kirinê bêpar maye, aboriya herêmê têk çûye û ji ber vê yekê koça bi zorê pêk hatiye.

g- PKKê di dema şerê çekdarî ya di navbera salên 1985 û 1992yan de saziya cerdewaniyê ji bo xwe xeternak dîtiye û wek îxanetê nirxandiye û bo sîstema cerdewaniyê dorfireh nebe, li hember gundiyên ku bûne cerdewan êrîşên çekdarî li darxistiye, bi hindikayî be jî ev yek bûye sedemê koça bi zorê. 

Li herêma Bakurê Kurdistanê zaravayên nufûsa Kurdan
Kurdên herêma Bakurê Kurdistanê du zaravayên zimanê Kurdî ango Kurmancî û Zazakî-Dimbilî bi kar tînin. 

Li herêma Bakurê Kurdistanê piranî zaravayê kurmancî tê bikaranîn. Lê, ligel nufûsa kurmancîaxêfan zazaaxêf jî hene û li gor agahiyên KONDAyê hêjmara zazaaxêfan ji sedî 5ê nufûsa Kurdan e. 

Herweha, di encama serjimêra sala 1965-an de hêjmara zazaaxêfan 171 hezar hatiye diyarkirin. 

Zazaaxêf, bi pirranî li bajarên wek Dêrsim, Çewlik, Ezirgan, Elezîz, Bakurê Amedê û navçeyên yên wek Kangal, Zara, Ulaş, İmranlî, Xinûs, Çat, Aşqele, Gerger, Poturge, Arapkir, Mutkî, Sason dijîn û herweha tê texmînkirin ku hêjmara zazaaxêfan ya hin bajarên Tirkiyê yên wek Sarız (Kayseri), Aksaray İstanbul, Ankara, Bursa, Eskişehir û welatên wek  Almanya, Avusturya, İsviçre, Hollanda, Belçika, Fransa, İsveç, Danimarkayê ji 300 hezarî zêdetir e. 

Li herêma Bakurê Kurdistanê rewşa nufûsa olên cûda;

Mixabin, evroj li herêma Bakurê Kurdistanê behsa nufûsa kesên nemisilman kirin, ne mumkun e. Lewra, hêjmara wan bi qasî bêçiyên destan e.

Ez dixwazim di vî derbarî de nimuneyek balkêş bidim; di sedsala 16-an de li herêma Bakurê Kurdistanê nufûsa misilmanan 2 milyon û ya nemisilmanan jî  milyonek û 300 hezar bûye. Mixabin, ev hêjmar, li seranserê bakurê Kurdistanê ev roj, wek sembolîk maye.   

Nufûsa kurdên Bakurê Kurdistanê bi pirranî misliman e û li ser mezhebê Sune ye. Lê, nufûsa hin bajarên wek Dêrsim, Elezîz, Çewlik, Mûş, Meletî, Semsûr, Sêwas, Ezirganê nufûsa zêdetirîn Elewî ye. Herweha, ligel bajarên din yên Kurdistanê, li seranserê Tirkiyê jî nufûsa  Elweiyên Kurd heye.  

Qirkirina êzidiyan

Wek tê zanîn, beriya ku dewleta Osmaniyan, bi şûrê zorê Kurdîstan dagir bike, ewil di navbera mîrekên gelên li Kurdîstanê û gelên cînarên Kurdan de li ser bingeha ola Îslamî bêtifaqî û neyartiyê beyda kiriye. 

Pişt re jî bi zanistî hinek heremên Kurdîstanê dane destên çend begên Kurdên Musilman û Xiristiyan. Wan mîr û begên olperest jî, gelek êrîşên dijwar birine ser heremên mîrekên Kurdên Êzîdî û bi deh hezaran Kurdên Êzîdî qetil kirine û yên mayî jî bi destezorî dane koçberkirin. Dewleta Osmaniyan, kuştin û talankirina Êzîdiyan, ji Tirk û Kurdên Musilman re kiribû erkekî muqades.

Nivîskarê navdar yê esilkurd Yaşar Kemal, di romaneke xwe de cîh daye çend ferman û qetlîamên ku li dijî Kurdên  Êzîdî hatine bikaranîn. Ez dixwazim ji wê pirtûkê paragrafek pêkêşê we bikim. 

“Qismek ji xelqê Kurd, Ereb û Tirkan rahîştibûne çekan û derketibûne nêçîra kuştina Êzîdiyan. Hemuyan dest dabûn hev bi hevre davîtine ser gundên Êzîdiyan. Ewan heçî evdên Êzîdî ku emrê wan heft heta heftêyî bû didane ber singoyên tivingan û dikuştin. Çiqas pere, mal, pez, dewar, hesp, ker, zad, zêr û zîvê Êzîdiya hebû ji xwe re dibirin. Ne dihîştin kesekî Êzîdî ji ber destên wan xilas bibe. 

"Di sibeyekê de, siwariyên Kurd, Ereb û Tirkan wexta ji çemê Firatê derbaskirin, dîsa rastî êlke Êzîdiyên ku koçdikirin dihatin. Ew kesên Êzîdî ku çekên wan hebûn, xwe dabûne pêşiya kerwan. Li wir di navbera siwariyên Kurd, Ereb û Tirkan û çend siwariyên Êzîdiyan şer dest pê kir û di encamê de hemû şervanên Êzîdiyan hatin kuştin û laşên wan avîtine nav ava çemê Dîclê. Dûre vegeriyane ser Êzîdiyên bê çek, pêşîn çiqas mêr û xortên mayî li ber çavên jin û qîzan tazî kirin, ew jî tev kuştin û laşên wan jî birin avîtine nav ava çemê Dîclê. Di pey re hemû jin û qîz, çiqas zêr, zîv, pere û malê wan hebû di bin darekê de komkirin û li hevûdu parvekirin. Di wexta qirkirin û talankirina Êzîdiyan de çemê Firat û Dîclê ji xwînê diherikîn û bi roj û mehan ji cesedên însanên mirî xalî nedibû.” 

Dewleta Osmanî, ji hêlek din ve jî, ji bo bikaribe bi hêsanî dûbendîtî û bêtifaqiya di navbera Kurdan de zêdetir bike, gelek şêwirmendên Ewrûpî anîne alîkariya xwe û bi xêra tecrûbên wan re serî li hemû şêweyên hovîtiyê daye. 

Yek ji wan şêwirmendan jî nivîskar û serbazê Îngîlîz Fredirick Millingen bûye. Fredirick, di sala 1870'ê de wek şêwirmend û berpirsyarê serleşkerê dewleta Osmaniyê hatiye Kurdîstanê, li Wanê û derdora Wanê wezîfe kiriye. Ka wî û "roma reş" çawa zordestî û neheqî li Kurdan kirine û ka wan di wê demê de çawa dujminatiya navberra Êzîdî, Misilman, Elewî û Xirîstiyana xurtir kirine?. Ew di pirtûka xwe de weha dibêje; 

Ji bo Osmanî bikaribin bac û xeraca xwe, bi rehetî ji nava Kurdan berhev bikin, Siltan Abdullhemîd di sala 1880 de dijminatiya olî, dixe nava gelên Kurdîstanê. Osmaniyan ji bo armancên xwe timî ola Misilmanetiyê daye pêş. Evê polîtika S. Abdullhemîd ya olî, temenê Imparatoriyê gelekî dirêj kiriye. 

Ji bo Siltan Abdullhemîd  karibe Kurdan çêtir bi hevûdin bide kuştin,  di 1891-an de, ji hinek xayîn û feodalên Kurdan “Alayên Hemîdiyê" daye damezirandin.

Hêjayê gotinê ye ku di wê demê de bi sed hezaran Kurdên Êzîdî yên li Bakurê Kurdistanê, bi pirranî li bajar û bajarokên wek Sêrt, Xerzan, Colemêrg, Botan, Bedlîs, Hîzan, Motkî, Diyarbekir, Mêrdîn, Niseybîn, Midyat, Cizîrê, Silîwan, Wan, Başqele, Dicbilin û Gurcan dijiyan. 

Li gor hin jêderan di salên 1970î de nufûsa Kurdên Êzîdî ya li Bakurê Kurdistanê 80 hezar e. Piştî derbeya leşkerî ya li Tirkiyê ev hêjmar di salên 1985-an de daketiye 23 hezarî û di pêvajoya şerê kirêt yê li herêmê de di sal 2007-an de ev hejmar daketiye 377an.

Hinek çavkanî, destnîşandikin ku berî sala 1591-an tenê li bajarê Wanê û derdora Wanê 18 eşîrên mezin yên Kurdên Êzîdî hebûn, lê belê îro ne mumkun e ku meriv rastî navên wan hemûyan bê.

Van çavkaniyan, eşîrên li derdora Wanê weha birêzkirine:

Mahmudiyan; Êzîdiyên li derdora Xoşabê,

Dunbliyên Bohtî; Êzîdiyên li deşta Sekmanê,

Mam Reşan; Li Xoşabê,

Bazûkî; Li Ercîşê,

Bradost; Tirgeverê,

Rujikî; Li her deverî,

Eşîra Şîkan: (Reşi, Baravî, Mendekî, Belê, Kurtî, ev tev Êzîdî ne.), (Şikak, Dakurî, Şevlî, Ademî, Şemsikî, Mukrî, Livî, Sî Çarikî…)

Eşîra Ertûşi (Hertoşî); weke Gevdan, Giravî, Zirkî, 

Eşîra Dunbilî (Zaza); (Çarik, Hormik, Lolan-Haltî, Hatî)

Eşîra Heyderan; Spikî (Hatî), Cibranî, 

Heseniyan (Halidî) 

Di sedsala 16-an de li bajarên herêma Bakurê Kurdistanê nufûsa pêgirên olên cûda
	Bajar û navçe
	Misilman
	Xiristiyan
	Ermenî
	Yahudi Nasrani

	Adıyaman (Semsur)
	6312
	-
	369
	-

	Arapkir
	6912
	1092
	602
	-

	Ayntab (Anteb)
	18126
	-
	206
	-

	Besni
	2223
	-
	181
	-

	Birecik
	13708
	2160
	925
	-

	Çemişgezek
	8851
	1803
	6520
	-

	Çermik
	3124
	-
	586
	-

	Çüngüş
	2523
	141
	593
	-

	Diyarbekir (herêm)
	413602
	157343
	14640
	3787

	Diyarbekir (Amid)
	101176
	19177
	3266
	-

	Dirahlu
	4352
	-
	-
	-

	Ergani
	4933
	-
	1972
	-

	Erzincan
	2069
	-
	839
	-

	Harput (Elezîz)
	8209
	4638
	2650
	-

	Kulp (Pasur)
	2097
	1655
	180
	-

	Mardin
	46083
	12837
	8888
	664 268

	Muş
	6134
	-
	2281
	-

	Nusaybin
	8601
	602
	806
	-

	Ruha (Urfa)
	16671
	-
	1542
	-

	Savur
	2874
	924
	-
	-

	Savur
	23093
	2986
	89
	-

	Sivas
	11651
	13663
	-
	

	Siverek
	9768
	            -
	680
	-

	Bitlis (Bedlîs)
	309999
	            -
	117492
	

	Erzurum
	673297
	         4864
	134377
	

	Maraş (sancak)
	152645
	
	32322
	

	Van
	179380
	         6743
	67792
	

	TEVAHÎ
	2.039992
	     231442
	400445
	668073


Di salên 1918 û 1940-an li bajarê Amedê hêjmara pêgirên olên cûda  

Di destpêka sedsala 15-an de piştî ku herêma Bakurê Kurdistanê ji aliyê dewleta Osmaniyan ve hatiye dagirkirin, di sala 1518-an de li bajarê Kurdistanê serjimêr hatiye pêkanîn.

Wek li ser tabloya jêrîn jî xuya dike, li navenda bajarê Amedê-Diyarbekirê hêjmara nûfûsa kesên pêgirên ola Îslamî û olên din gelek nêzîkê hevdu ye. 

Wek li ser tabloyê jî xuya dike, tiştekî balkêş e ku di sala 1518-an de hêjmara nufûsa Xirîstiyanan ya li navenda Amedê 5988 bûye û bi qasî hezarek kêmê ya îslamiyan e. Lê, em dibînin ku di sala 1540-an de ev hêjmar bûye 10450 û bi qasî 3 hezarî ji ya misilmanan zêdetir bûye.

	OL 
	Sala 1518 
	Sala 1540 

	Misilman
	 7118 
	7776

	Xirîstiyan
	 5988 
	10450

	Yahudi 
	157
	 -

	Tevahî
	13260
	  18226


	Sal
	Nufûs

	1518
	 12000-13260

	1540
	 17000

	1564 
	 23000

	1571-1580 
	 28585

	1630
	 20000

	1766
	 16000

	1804
	 50000

	1815
	 50000

	1816
	 56000

	1870
	 21322

	1873
	 12000 

	1875-1886 
	 40000

	1880
	10650

	1881
	 40000

	1882
	 10655 

	1890
	 30000

	1891
	 66117


Di sedsala 19-an de Nufûsa pêgirên olên cûda ya li Seranserê bajarê dewleta Osmaniyan     

Li gor hin arşîvan, li seranserê dewleta Osmaniyan di sala 1914-an de belavbûna nufûsê di tabloya binî de hatiye destnîşankirin, lê mixabin ya kurdên misilman jî li ser osmaniyan hatiye hesibandin. Ev toblo bixwe jî dide nîşandan ku bi milyonan kêmneteweyên din di nav van 80-90 salîn dawî de hatine helandin.

	Bajar
	Misilman
	Rum
	Ermenî

	Edirne
	360411
	227680
	19773

	Adana
	341903
	8974
	52650

	Antalya (Sancak)
	235762
	12385
	630

	Ankara
	877285
	20240
	51556

	Halep
	576320
	21954
	20142

	Aydın
	1249067
	299097
	20237

	Bitlis
	309999
	-
	117492

	Bolu
	399281
	50151
	2970

	Bursa
	474114
	74927
	60119

	Kayseri
	184292
	20590
	50174

	İstanbul
	560434
	205752
	82880

	Çanakkale (sancak)
	149903
	8550
	2474

	Diyarbakır (sancak)
	492101
	1935
	65850

	Canik
	265950
	98739
	27319

	Erzurum
	673297
	4864
	134377

	Eskişehir (sancak)
	140678
	2613
	8592

	İzmit (sancak)
	226859
	40048
	55852

	İçel (sancak)
	102034
	2507
	341

	Karahisar (sancak)
	277659
	632
	7439

	Karasi (sancak)
	359804
	97497
	8653

	Kastamonu
	737302
	20058
	8959

	Harput
	446379
	971
	79971

	Kütahya (sancak)
	303348
	8755
	4548

	Maraş (sancak)
	152645
	34
	32322

	Menteşe (sancak)
	188916
	19923
	12

	Niğde (sancak)
	227100
	58312
	4936

	Urfa (sancak)
	149384
	2
	16718

	Sivas
	939735
	753324
	47099

	Trabzon
	921128
	161574
	68899

	Çatalca (sancak)
	20048
	36791
	842

	Van
	179380
	1
	67792

	Zor (sancak)
	65770
	45
	232

	Tevahî
	13339000
	1561075
	1234671


Li gor agahiyên fermî nûfûsa niştecihên herêma Bakurê Kurdistanê; 

Li gor agahiyên resmî yên dewleta Tirk yê serjimêra sala 2000î, bi tevahî nufûsa niştecihên bajar, bajarok û gundên herêma Bakurê Kurdistanê ku ji sedî (%)90ê wan Kurd in, 14. 503.592 e. 

Wek di tabloya binî de jî xuya dike, li seranserê gundên  Bakurê Kurdistanê di nufûsa gundan de berevajiyê zêdebûnê kêmbûn xuya dike. Ev yek jî dide nîşandan ku piştî salên 1990î di pêvajoya şerê kirêt yê li Bakurê Kurdistanê de gund û navçeyên Kurdistanê hatine şewtandin û gelê herêmê ji cî û warên xwe hatine koçberkirin.
	
	Sal 1990 
	Sal 2000
	%
Salane Zêdebûna Nufûsê

	
	Tevahî
	Bajar
	Gund
	Tevahî
	Bajar
	Gund
	Tevahî
	Bajar
	Gund

	Semsur - Adıyaman 
	 510 827
	 222 102
	 288 725
	 623 811
	 338 939
	 284 872
	19,98
	42,26
	-1,34

	Agirî - Ağrı  
	 437 093
	 158 758
	 278 335
	 528 744
	 252 309
	 276 435
	19,03
	 46,31
	-0,68

	Çewlik - Bingöl 
	 249 074
	 86 648
	 162 426
	 253 739
	 123 470
	 130 269
	1,86
	                 35,40
	-22,06

	Bedlîs - Bitlis
	 330 115
	 144 029
	 186 086
	 388 678
	 219 511
	 169 167
	16,33
	42,13
	-9,53

	Amed - Diyarbakır
	1 096 447
	 595 440
	 501 007
	1 362 708
	 817 692
	 545 016
	21,73
	31,71
	8,42

	Xarpêt/ Elezîz-Elazığ 
	 498 225
	 274 045
	 224 180
	 569 616
	 364 274
	 205 342
	13,39
	28,45
	-8,77

	Ezirgan - Erzincan 
	 299 251
	 144 144
	 155 107
	 316 841
	 172 206
	 144 635
	5,71
	17,78
	-6,99

	Erzerom - Erzurum 
	 848 201
	 400 983
	 447 218
	 937 389
	 560 551
	 376 838
	10,00
	33,49
	-17,12

	Entab - Gaziantep 
	1 010 396
	 738 245
	 272 151
	1 285 249
	1 009 126
	 276 123
	24,05
	31,25
	1,45

	Colemêrg - Hakkari 
	 172 479
	 71 522
	 100 957
	 236 581
	 139 455
	 97 126
	31,59
	66,76
	-3,87

	Qers - Kars 
	 355 823
	 130 391
	 225 432
	 325 016
	 142 145
	 182 871
	-9,05
	8,63
	-20,92

	Meletî - Malatya 
	  704 359
	  369 243
	  335 116
	 853 658
	 499 713
	 353 945
	19,22
	30,25
	5,46

	Mereş - K.maraş
	  894 264
	  407 215
	  487 049
	1 002 384
	 536 007
	 466 377
	11,41
	27,47
	-4,34

	Mêrdîn - Mardin 
	  558 275
	  249 032
	  309 243
	 705 098
	 391 249
	 313 849
	23,34
	45,16
	1,48

	Mûş - Muş 
	  376 543
	  103 089
	  273 454
	 453 654
	 159 503
	 294 151
	18,63
	43,64
	7,29

	Sêrt - Siirt
	  243 435
	  110 221
	  133 214
	 263 676
	 153 522
	 110 154
	7,98
	33,13
	-19,00

	Sêwas - Sivas 
	  766 821
	  384 832
	  381 989
	 755 091
	 421 804
	 333 287
	-1,54
	9,17
	-13,64

	Dêrsîm - Tunceli 
	  133 584
	  50 799
	  82 785
	 93 584
	 54 476
	 39 108
	-35,58
	6,99
	-74,97

	Riha - Şanlıurfa 
	 1 001 455
	  551 614
	  449 841
	1 443 422
	 842 129
	 601 293
	36,55
	42,30
	29,01

	Wan - Van 
	  637 433
	  262 562
	  374 871
	 877 524
	 446 976
	 430 548
	31,96
	53,19
	13,84

	Êlih - Batman
	  344 121
	  194 664
	  149 457
	 456 734
	 304 166
	 152 568
	28,30
	44,62
	2,06

	Şirnex - Şırnak 
	  262 006
	  125 264
	  136 742
	 353 197
	 211 328
	 141 869
	29,86
	52,28
	3,68

	Erdexan - Ardahan
	  163 731
	  34 038
	  129 693
	 133 756
	 39 725
	 94 031
	-20,22
	15,45
	-32,15

	Îdir - Iğdır 
	  142 601
	  55 547
	  87 054
	 168 634
	 81 582
	 87 052
	16,76
	38,43
	0,00

	Kilîs - Kilis
	  130 198
	  87 219
	  42 979
	 114 724
	 74 985
	 39 739
	-12,65
	-15,11
	-7,84

	Tevahî - 
	
	
	6.122.919
	14.503.592
	
	5.860.781
	
	
	


